
 
 
 

გაეროს წამების პრევენციის ქვეკომიტეტი აცხადებს,  რომ  

საქართველოში ციხეების სისტემა  მოდერნიზაციას საჭიროებს  

 
ჟენევა (2023 წლის 17 ოქტომბერი) – საქართველომ მნიშვნელოვან პროგრესს 

მიაღწია წამების წინააღმდეგ ბრძოლისა და პატიმრობის პირობების 

გაუმჯობესების საქმეში, მაგრამ საჭიროა დამატებითი ზომები პატიმართა 

რიცხვის შემცირების, პერსონალის გაფართოებისა და სარეაბილიტაციო 

პროგრამის გასაძლიერებლად, ციხეების სისტემის 21-ე საუკუნის 

სტანდარტებამდე მიყვანისათვის, განაცხადეს გაეროს წამების პრევენციის 

ექსპერტებმა ქვეყანაში პირველი ვიზიტის შემდეგ.  

 

„ჩვენ აღვნიშნავთ, რომ საქართველოში პატიმართა რაოდენობა ნახევარზე 

მეტით შემცირდა ბოლო ათწლეულის განმავლობაში და მივესალმებით 

ხელისუფლების მიერ არასათანადო მოპყრობისაგან დაცვისა და 

პატიმრობის პირობების გაუმჯობესების მიზნით გატარებულ სხვადასხვა 

რეფორმას“, - თქვა მასიმილიანო ბაგალინიმ, რომელიც ხელმძღვანელობდა  

გაეროს წამების პრევენციის ქვეკომიტეტის (SPT) დელეგაციის ვიზიტს 

ქვეყანაში 8-დან 14 ოქტომბრამდე.  

 

„მიუხედავად იმისა, რომ ჩვენ ვაღიარებთ მთავრობის მიერ გაწეულ 

ძალისხმევას, საქართველოს პატიმართა რაოდენობა კვლავაც 

მნიშვნელოვნად აღემატება ევროპის საშუალო მაჩვენებელს თავისუფალ 

მოსახლეობასთან მიმართებაში“, - თქვა ბაგალინიმ და დასძინა, რომ 

„პატიმართა რაოდენობის შემცირებისათვის აუცილებელია დაკავებისა და 

პირობით ვადამდე გათავისუფლების ალტერნატიული ზომები“.  

 

„ციხის თანამედროვე  სისტემა განსაკუთრებულად მოითხოვს 

რეაბილიტაციაზე ყურადღების გამახვილებას. ასევე უნდა გაიზარდოს 

პერსონალის რაოდენობა, რათა უზრუნველყოფილ იქნას როგორც ციხის 

თანამშრომლების, ასევე დაკავებულების ცხოვრების სათანადო ხარისხი“, - 

განაცხადა მან. 

 

დელეგაციამ მოინახულა სხვადასხვა ციხე, დროებითი მოთავსების  

იზოლატორი და პოლიციის განყოფილება. SPT-ის ექსპერტებმა ჩაატარეს 

https://www.ohchr.org/en/treaty-bodies/spt


კონფიდენციალური ინტერვიუები ამ დაწესებულებებში დაკავებულებთან, 

პერსონალთან და სამედიცინო დარგის თანამშრომლებთან.  

 

დელეგაციამ ასევე გამართა დისკუსია მთავრობის მაღალჩინოსნებთან და 

საქართველოს ეროვნული მონიტორინგის ორგანოსთან, რომელიც 

ოფიციალურად ცნობილია პრევენციის ეროვნული მექანიზმის (პემ/NPM) 

სახელით. მისიის მსვლელობისას დელეგაციამ პრევენციის ეროვნულ 

მექანიზმთან ერთად ვიზიტები განახორციელა ციხესა და დროებითი 

მოთავსების დაწესებულებაში. 

 

„პემ-ი საქართველოში სისტემატიურად და პროფესიონალურად  

ახორციელებდა მონიტორინგს თავისუფლების აღკვეთის ადგილებში. 

მონაწილე სახელმწიფომ უნდა გააგრძელოს და გააფართოვოს მხარდაჭერა, 

რათა უზრუნველყოს მექანიზმი საკმარისი რესურსებით, რაც მას თავისი 

პრევენციული მანდატის სტაბილურად რეალიზაციის საშუალებას მისცემს“, 

- განაცხადა ბაგალინიმ. 

 

SPT აკონტროლებს, თუ როგორ ასრულებენ სახელმწიფოები, რომლებმაც 

მოახდინეს წამების წინააღმდეგ კონვენციის ფაკულტატური ოქმის (OPCAT) 

რატიფიცირება, თავიანთ ვალდებულებებს, მათ შორის დამოუკიდებელი 

ეროვნული პრევენციული მექანიზმის შექმნის მიმართულებით. 

საქართველომ ფაკულტატური ოქმის რატიფიცირება 2005 წელს მოახდინა. 

 

SPT საქართველოს მთავრობას წარუდგენს კონფიდენციალურ ანგარიშს, 

თავისი შენიშვნებითა და რეკომენდაციებით თავისუფლებააღკვეთილ 

პირთა წამებისა და მათდამი არასათანადო მოპყრობის პრევენციის შესახებ. 

როგორც ყველა სხვა სახელმწიფოს შემთხვევაში, SPT მოუწოდებს 

საქართველოს, გაასაჯაროოს SPT-ს ანგარიში. 

 

SPT-ს დელეგაციის შემადგენლობაში შედიოდნენ: მასიმილიანო ბაგალინი, 

დელეგაციის ხელმძღვანელი (იტალია), იაკუბ ჩეპეკი (პოლონეთი), იულია 

კოზმა (ავსტრია) და მარია ლუიზა რომერო (პანამა) და დელეგაციას თან 

ახლდა სამდივნოს სამი თანამშრომელი. 

 
დასასრული 

 
დამატებითი ინფორმაციისა და მედიის მოთხოვნებისათვის, გთხოვთ, დაუკავშირდეთ  
ჟენევაში :   
არმენ ავეტისიანს მისამართზე Armen.Avetisyan@un.org ან  
ვივიან კვოკს მისამართზე vivian.kwok@un.org ან  

გაეროს ადამიანის უფლებათა ოფისის მედია-განყოფილებას მისამართზე ohchr-
media@un.org 
 
წინაისტორია :  
წამების პრევენციის ქვეკომიტეტი აკონტროლებს მონაწილე სახელმწიფოების მიერ 

წამების წინააღმდეგ კონვენციის ფაკულტატური ოქმის დაცვას, რომელიც დღემდე 
რატიფიცირებულია 93 ქვეყნის მიერ. ქვეკომიტეტი შედგება 25 წევრისაგან, რომლებიც 
წარმოადგენენ მთელი მსოფლიოდან მოწვეულ ადამიანის უფლებათა დამოუკიდებელ 
ექსპერტებს და მოქმედებენ  ინდივიდუალური მანდატის ფარგლებში და არა როგორც 
მონაწილე სახელმწიფოების წარმომადგენლები.  
 
ქვეკომიტეტს აქვს მანდატი ვიზიტით ეწვიოს სახელმწიფოებს, რომლებმაც მოახდინეს 
წამების წინააღმდეგ კონვენციის ფაკულტატური ოქმის რატიფიცირება და ამ ვიზიტების 
დროს მას შეუძლია მოინახულოს ნებისმიერი ადგილი, სადაც პირებს შეიძლება 

თავისუფლება ჰქონდეთ აღკვეთილი და დაეხმაროს ამ სახელმწიფოებს წამებისა და 
არასათანადო მოპყრობის პრევენციის საქმეში. ქვეკომიტეტი თავის შენიშვნებსა და 
რეკომენდაციებს აწვდის სახელმწიფოებს კონფიდენციალური ანგარიშების მეშვეობით და 
მოუწოდებს ამ ქვეყნებს ანგარიშების გასაჯაროებისაკენ.  
 

სახელშეკრულებო  ორგანოს სისტემისა და  
წამების პრევენციის ქვეკომიტეტის შესახებ შეგიძლიათ შეიტყოთ მეტი ჩვენი ვიდეოების 

მეშვეობით.  
 

თვალყური ადევნეთ გაეროს სახელშეკრულებო  ორგანოებს სოციალურ მედიაში!  

ჩვენ ვართ Twitter-ზე @UNTreatyBodies  
 
 
 

 

 

mailto:ohchr-media@un.org
mailto:ohchr-media@un.org
https://www.ohchr.org/en/treaty-bodies/spt
https://treaties.un.org/Pages/ViewDetails.aspx?src=TREATY&mtdsg_no=IV-9-b&chapter=4&clang=_en
https://treaties.un.org/Pages/ViewDetails.aspx?src=TREATY&mtdsg_no=IV-9-b&chapter=4&clang=_en
https://www.ohchr.org/en/instruments-mechanisms/instruments/optional-protocol-convention-against-torture-and-other-cruel
https://treaties.un.org/Pages/ViewDetails.aspx?src=TREATY&mtdsg_no=IV-9-b&chapter=4&clang=_en
https://eur02.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3D2zpjb6ht0EA&data=05%7C01%7Cohchr-infodesign%40un.org%7C559e1701fd144906892a08db87688b1c%7C0f9e35db544f4f60bdcc5ea416e6dc70%7C0%7C0%7C638252655293497916%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=PKllEvrKoaJy0%2FMi3U6h74qlEM%2BraGNhkMdTExgz3Tc%3D&reserved=0
https://eur02.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3DiBjkqIYGoe0&data=05%7C01%7Cohchr-infodesign%40un.org%7C559e1701fd144906892a08db87688b1c%7C0f9e35db544f4f60bdcc5ea416e6dc70%7C0%7C0%7C638252655293654132%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=0k7964ad2SNuU0%2B9OtgkHqW2JpsqE6KnDBE9NnYHFeU%3D&reserved=0

